ՏԵՂԵԿԱՆՔ - ՀԻՄՆԱՎՈՐՈՒՄ

«ԵՎՐԱՊԱՐՏԱՏՈՄՍԵՐ ԹՈՂԱՐԿԵԼՈՒ ՆՊԱՏԱԿՈՎ ՄԻՋԱԶԳԱՅԻՆ ԻՐԱՎԱԽՈՐՀՐԴԱՏՈՒԻ ՀԵՏ ՊԱՅՄԱՆԱԳԻՐ ԿՆՔԵԼՈՒ ՄԱՍԻՆ» ՀՀ կառավարության որոշման ՆԱԽԱԳԾԻ ՎԵՐԱԲԵՐՅԱԼ
	               Իրավական ակտի հիմնավորումը


	1.
	Անհրաժեշտությունը


	
	Հայաստանի Հանրապետության ընթացիկ հաշվի պակասուրդի ֆինանսավորման, ինչպես նաև տնտեսական աճի բարձր տեմպերի ապահովման համար անհրաժեշտ է լինելու կապիտալ ներհոսք, որը միայն ուղղակի ներդրումների և պետական բյուջեի արտաքին միջոցների ներգրավման հաշվին, հաշվի առնելով նաև պետական պարտքի հետ կապված սահմանափակվածությունները, հնարավոր չի լինի ապահովել: Այս տեսանկյունից անհրաժեշտություն է առաջանում ապագա տարիների պետական բյուջեի պակասուրդի ֆինանսավորումն իրականացնել եվրապարտատոմսերի թողարկման միջոցով, քանի որ դրանով կլուծվի ոչ միայն բյուջեի ապագա պակասուրդների ֆինանսավորման հարցը, այլ նաև հնարավորություններ կստեղծի մասնավոր հատվածի համար մուտք ունենալու միջազգային կապիտալի շուկաներ: Այլ կերպ ասած, եթե երկիրը չունի միջազգային կապիտալի շուկայում թողարկված պարտատոմսեր, ապա տվյալ երկրի տնտեսությունը ընդհանուր հաշվով դուրս է միջազգային ֆինանսական քարտեզից, ինչը մասնավոր հատվածի համար խիստ ծախսատար է դարձնում առանց պետության “գնանշման” միջազգային շուկաներում արժեթղթեր թողարկելը: 
Առաջարկվող իրավական ակտի ընդունումը ելնում է այն հանգամանքից, որ մինչ Եվրապարտատոմսերի թողարկման հիմնական փուլերի իրագործումը, առաջնահերթ անհրաժեշտ է լինելու ընտրել միջազգային իրավախորհրդատու, որը լավագույնս տեղեկացված կլինի Եվրապարտատոմսերի թողարկման գործընթացներին և կունենա համապատասխան փորձ: Միջազգային իրավախորհրդատուի առաքելությունը կլինի ոչ միայն խորհրդատվության տրամադրումը Եվրապարտատոմսերի թողարկման գործընթացի վերաբերյալ, այլ նաև տեխնիկական աջակցությունը` լավագույն ձևով Եվրապարտատոմսերի թողարկումը կազմակերպելու նպատակով:

	2.
	Ընթացիկ իրավիճակը և խնդիրները


	
	Ներկայումս պետական բյուջեի պակասուրդի ֆինանսավորումն իրականացվում է ներքին շուկայում պետական պարտատոմսեր թողարկելու, ինչպես նաև արտաքին վարկատուներից փոխառություններ ներգրավելու միջոցով: Սակայն, քանի որ Հայաստանի Հանրապետությունը միջազգային կառույցների կողմից արդեն իսկ դասվում է միջին եկամուտ ունեցող երկրների շարքին, ապա միջազգային ֆինանսական կազմակերպությունները դադարեցնելու են արտոնյալ պայմաններով փոխառությունների տրամադրումը, որն էլ իր հերթին ավելի է ընդգծում Եվրապարտատոմսերի թողարկման անհրաժեշտությունը, իսկ միջազգային փորձին համապատասխան այն իրականացնելու համար թողարկողին առաջնահերթ անհրաժեշտ է ունենալ միջազգային իրավախորհրդատու: 
Միջազգային իրավախորհրդատու ընտրելու նպատակով ընտրվել են այդ շուկայում գործող լավագույն հինգ կազմակերպությունները, որոնց առաջարկ ներկայացնելու հրավեր է ուղարկվել: Հինգ ընկերություններից առաջարկ են ներկայացրել չորսը, որոնցից ընտրվել են երկուսը` <<Cleary Gottlieb Steen & Hamilton LLC>> և <<Baker & McKenzie LLP>> ընկերությունները, և այդ ընկերությունների ներկայացուցիչները հրավիրվել են Երևան` իրենց կողմից ներկայացված առաջարկները քննարկելու և բանակցություններ վարելու նպատակով: Հանդիպումներին մասնակցել են  ՀՀ ֆինանսների նախարարության, ՀՀ կենտրոնական բանկի և ՀՀ արդարադատության նախարարության ներկայացուցիչները:
 

	3.
	Տվյալ բնագավառում իրականացվող քաղաքականությունը


	
	Եվրապարտատոմսեր թողարկելու միջոցով դուրս գալ միջազգային կապիտալի շուկա և մուտք ունենալու “չկապակցված” ֆինանսական ռեսուրսներին և շուկայական կոնյուկտուրայից կախված կատարելու ֆինանսական հոսքերի արդյունավետ կառավարում:

	4.
	Կարգավորման նպատակը և բնույթը


	
	Նախագծի նպատակն է ունենալ միջազգային իրավախորհրդատու` միջազգային կապիտալի շուկայում լավագույն ձևով Եվրապարտատոմսերի թողարկում կազմակերպելու համար:  

	5.
	Նախագծի մշակման գործընթացում ներգրավված ինստիտուտները և անձինք


	
	Նախագիծը մշակվել է ՀՀ ֆինանսների նախարարության աշխատակազմի պետական պարտքի կառավարման վարչության կողմից:

	6.
	Ակնկալվող արդյունքը

	
	Միջազգային իրավախորհրդատուն խորհրդատվություն կտրամադրի Եվրապարտատոմսերի թողարկման գործընթացի վերաբերյալ,  կցուցաբերի տեխնիկական աջակցություն և կօժանդակի լավագույն ձևով Եվրապարտատոմսերի թողարկումը կազմակերպելու հարցում:


ՀՀ  ՖԻՆԱՆՍՆԵՐԻ ՆԱԽԱՐԱՐ



ԴԱՎԻԹ ՍԱՐԳՍՅԱՆ 

ՏԵՂԵԿԱՆՔ
«ԵՎՐԱՊԱՐՏԱՏՈՄՍԵՐ ԹՈՂԱՐԿԵԼՈՒ ՆՊԱՏԱԿՈՎ ՄԻՋԱԶԳԱՅԻՆ ԻՐԱՎԱԽՈՐՀՐԴԱՏՈՒԻ ՀԵՏ ՊԱՅՄԱՆԱԳԻՐ ԿՆՔԵԼՈՒ ՄԱՍԻՆ» ՀՀ կառավարության որոշման ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

«Եվրապարտատոմսեր թողարկելու նպատակով միջազգային իրավախորհրդատուի հետ պայմանագիր կնքելու մասին» ՀՀ կառավարության որոշման նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
ՏԵՂԵԿԱՆՔ

«ԵՎՐԱՊԱՐՏԱՏՈՄՍԵՐ ԹՈՂԱՐԿԵԼՈՒ ՆՊԱՏԱԿՈՎ ՄԻՋԱԶԳԱՅԻՆ ԻՐԱՎԱԽՈՐՀՐԴԱՏՈՒԻ ՀԵՏ ՊԱՅՄԱՆԱԳԻՐ ԿՆՔԵԼՈՒ ՄԱՍԻՆ» ՀՀ կառավարության որոշման ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈԻՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶՄԱՆ ԲԱՑԱԿԱՅՈՒԹՅԱՆ ՄԱՍԻՆ
«Եվրապարտատոմսեր թողարկելու նպատակով միջազգային իրավախորհրդատուի հետ պայմանագիր կնքելու մասին» ՀՀ կառավարության որոշման նախագծի ընդունումը ՀՀ 2013 թվականի պետական բյուջեի ծախսային և եկամտային մասերում փոփոխություններ չի առաջացնում:
     ՀՀ  ՖԻՆԱՆՍՆԵՐԻ ՆԱԽԱՐԱՐ



ԴԱՎԻԹ ՍԱՐԳՍՅԱՆ
